ERRIGINTZA

EGUNKARIAK IRAKURTEN

Compostela’ko Santiago’ra orain gitxi dala joanda
izan dogun Xabier Arzalluz’ek PNV-PSOE’k egindako
paktotik urten dan Euskal Jaurlaritza, “coyuntural” egite
bat, luzerako epe baten barruan dagoan “estrategia” bat
dala; euskal autarkiaren (botoaren) banaketa ikusi ondo-
ren, txostena edo akordua, bearrezkoa, “necesario” izan
dala esan eban.

Kostituzioa, “Gnicamente se acata” birresan ondoren,
Txomin Iturbe’ren eriotzari buruz egindako edo egin diran
auzi batzuk gaitzeztu egin ebazan, eta beretzat, Arza-
lluz’entzat eriotza au astinkada gogorra izan dala baiezta-
tu eban.

Auxe izan zan, gitxi gora berak aitatu ebana, Galicia’n
aurkitu zanean EBB’ko lendakaria, Partido Galegista’k
konbidauta, eta ikustaldi onetan nazionalismoaren izenean

Rosalia de Castro eta Emilio Castelao’ri omenaldi bat egi-

tera joanda.

— Epe luzerako jokatzen dauanarentzat, bidean une
“coyuntural” asko dago. Jaurlaritzaren txostena “coyunti-
va” bat, besterik ez da. Lau urterako txosten bat. PNV’k
jasan dauan banaketa eta gero ortik beste alderdi bat urte-
tea nazionalisten botoak bananduaz, abertzaleen batasuna
urrindu egin da. Akordu edo txosten ori egin €z ba-zan,
beste auteskunde batzuk deitzea erabagi bear izango zan.

Ez dogu itxaron baifio besterik egin bear izan. PSOE’koek
gugana ate joka noiz etorriko, zuur, begira egon baifio ez
dogu besterik egin.

— PSOE’ren eta gure ezbardintasunak txostenean argi
eta garbi azalduta dagoz; ez dogu batere gure elburuen
eskubiderik galdu.

Txomin Iturbe’ren irudiari buruz, gizon zintzoa baifia
gogorra, ez egoala bere abertzaletasunaren zalantzarik,
eta bere antolaketaren barruan-bertan eban ospeagaitik
eta arazoari urtenbide bat aurkitzea bearrezkoa zala ikus-
ten ebalako garrantzi aundiko gizona zala ziurtatu eban.

Azkenez, beralako gizona, Iturbe’lako gizona, batzu-
rentzat terrorista baten irudia dauan gizona begikotzat
artzea, gaur egun, edonoren aurrean esatea be gatx egiten
dala, azaldu eban.

— Erreza da Txomineri 500 gizonan eriotzea lepo-
ratzea. Erreza eta sinplea: Baifia erreza eta sinplea ez da
benetakoa izaten— esan eban.

Baleiteke bateko eta besteko gizakiak epaitu aal izate-
ko tenpora asko bear izango dala, eta onetarako, kondai-
raren barruan Santa Cruz apaizaren irudiari buruz izanda-
ko eritxien aldaketa gogoratu eban.

LARRONDO

—Zenbat amorrain arrapatu dozuz.
—Amorraifiak 699.

—Amorrainak ala eskalluak?
—Amorrainak eta ederrak, izan be.

*

— Nik il egin gura dot...!

OTO ARRANTZAN

Pototo amorraifietan joana dogu Errioxa aldera. Etorri danean Otok galdetu:

—Zergaitik ez duk 700 esan? Biribillago legoke.
—Amorrain bategaitik zelan asiko nok guzurretan...!?

Pototo’ren arraiketa ezagutu ondoren, Oto ibaira doa arrantzara kaifiabera luze bat eskuetan dauela.
Arbola-azpi batean jesarri da, bota dau kordela eta an dago kortxoari begira.

Artan ari dala, inguratu jako mutil gazte bat. Eta, jantzita egoan lez bota dau bere burua uretara.

Otok bere kaifiabera laga lurrean eta uretara salto egin dau mutilla aterateko. Bigarren aldiz mutilla ure-
tara. Bigarren aldiz, Otok atera. Irugarrenez mutilla uretara eta irugarrenez Otok atera.

— Nik il egin gura dot. Nik il egin gura dot...!

—Baifia, ain mutil gaztea eta sasoikoa izanik zelan arraio il gura dozu...?

—Zorokeri arreik kendu burutik. Bizia ederra da.

Mutillak bere garrikoa kendu eta adar batetik bere burua eskegi dau zintzillik. Oto arbolapean egoan
eta arbola aretan, ain zuzen. Aldameneko zubian begira zeuden batzuek etorri dira arin-arin korrika, arbolatik
zintzilik egoena askatzera. Ekin dabe Oto’ren aurka bizi-bizi:

—Iru alditan atara dozu udetatik gizona eta orain, barriz, bere burua urkatzen itzi dautsozu...?!

—Urkatzen? Nik usten neban, damututa, bere gorputza legortzen egoala.

*

